Gwasanaethau Boreol i Ysgolion Uwchradd  -  gol. Catrin Lewis


DECHRAU NEWYDD – (Blwyddyn 7)
· Emyn

· Dechrau newydd.  Pwy sy’n hoffi llyfr newydd neu kit pêl droed glân?  Yn anffodus, dydyn nhw ddim bob amser yn para’n lân am yn hir.  
· Yn nyddiau Iesu Grist roedd y Phariseaid yn meddwl eu bod nhw’n lân, a bod cyffwrdd rhai pethau yn gallu eu gwneud nhw’n aflan.  Ond roedd Iesu Grist yn dweud fod y drwg y tu mewn iddyn nhw.

· Beth amdanom ni?  Mae’n hawdd ymddangos yn neis y tu allan, yn enwedig ar ddechrau Blwyddyn 7.  Ond oherwydd fy mod i’n adnabod fy hun, dwi’n gwybod fod pob un ohonom yn gallu meddwl pethau drwg a chas weithiau, ac wedi bod yn anufudd lawer gwaith.  

· Ydych chi erioed wedi trio peidio â rhegi, neu beidio â cholli amynedd?  Mae’n anodd.  Dyw’r ymdrech ddim yn para’n hir fel arfer, ac rydyn ni’n rhoi i fyny yn fuan iawn.  
· Mae’r Beibl yn dweud bod y broblem y tu mewn i ni.  Mae’n dweud mai Iesu Grist yw’r unig sydd wedi byw bywyd perffaith, a’n bod ni yn gallu cael dechrau newydd a bywyd newydd trwyddo Fe.  
· Darlleniad – Mathew 15
11 Dim beth dych chi’n ei fwyta sy’n eich gwneud chi’n 'aflan'; y pethau dych chi’n eu dweud sy'n eich gwneud chi'n 'aflan'."…

18 …mae'r pethau dych chi’n eu dweud yn dod o'r galon, a dyna sy'n eich gwneud chi’n 'aflan'. 19 O’ch calon chi mae meddyliau drwg yn dod, a phethau fel llofruddio, godinebu, anfoesoldeb rhywiol, dwyn, rhoi tystiolaeth ffug, ac enllibio. 20 Dyma'r pethau sy'n gwneud rhywun yn 'aflan'. Dydy bwyta heb gadw’r ddefod o olchi'r dwylo ddim yn eich gwneud chi'n 'aflan'."
· Gweddïwn
O Dduw, rydyn ni’n gwybod ein bod ni yn gallu bod yn neis iawn ar y tu allan yn aml, ond fod pob math o feddyliau drwg y tu mewn i ni.  Rho dy nerth di i ni, i’n helpu i fyw fel wyt ti am i ni fyw.





Amen.

